
1. Talba:  Is-Sindku qal it-talba u ta bidu għal-laqgħa.   
 
2. Is-Sindku spjega illi din il-laqgħa saret speċifikament sabiex jiġu approvati l-

Financial Statements tal-Kunsill għas-sena 2012 sabiex ikunu jistgħu jintbagħtu 
lill-Uditur għall-approvazzjonijiet u testijiet tagħhom. 

 
 Is-Sur Daniel Galea, Accountant tal-Kunsill, spjega u ta stampa ċara tal-qagħda 

finanzjarja tal-Kunsill u wera biċ-ċar illi l-Kunsill irnexxielu jispiċċa s-sena 
b'surplus ta' Eur3,900.  Huwa qal li l-Kunsill qiegħed attent għall-finanzi u tajjeb li 
wieħed jinnota illi dan qed isir meta kien hemm ħafna kontijiet li kienu għadhom 
pendenti mis-snin l-imgħoddija. 

 
3 Materji Oħra 
  
3.1 Is-Sindku semma li l-Kunsill kien ħa deċiżjoni li jtella' l-iskips fejn il-ground tal-

football.  Issa tal-club qalu li hemmhekk se jkun hemm il-bibien tal-ground.  Is-
Sindku għalhekk ippropona li jitilgħu fejn il-BIS.  Is-Saverio Grech u s-Sna 
Antoinette Borg ma qablux peress li ser jiġu 'l bogħod.  Is-Sindku qal li minn meta 
beda jkun hemm Louis Mercieca għassa magħhom sar progress tajjeb iżda ma 
jistgħux jibqgħu fejn huma issa.  Is-Sur Saverio Grech issuġġerixxa li jmorru fejn 



 

 

il-bitħa ta' Farsons.  Is-Sindku qabel li jsiru hemm fejn irranġajna bil-konkos.  
Kulħadd qabel ma' dan. 

 
3.2 Is-Sindku semma l-isqaq ta' fejn l-iskola fi Triq Gużeppi Briffa.  Huwa qal li hemm 

ċans li nagħmlu dan is-sqaq peress li s-CMU ser jagħtuna l-konkos.  Il-Kunsill 
kulma ser jagħmel huwa x-xibka u l-istencil u l-ħaddiema.  Huwa ħa stima għall-
istencil mingħand Joseph Mercieca ta' Eur16.31 il-metru kwadru.  Stima oħra 
kienet ta' Joseph Xiberras ta' Eur27 il-metru kwadru.  Ġie deċiż li ngħidu lil 
Joseph Mercieca.  Ġie diskuss illi s-Sna Antoinette Borg tkellem lil tal-Gvern biex 
iġġib JCB żgħira. Kulħadd qabel ma' dan. 

 
3.3 Is-Sindku tkellem dwar ittra li rċevejna mill-Kunsill ta' Zafferana Etnea għal 

proposta ta' ġemellaġġ.  Huwa qal li dawn diġa ġew xi rappreżentanti tagħhom 
hawn u ġabhom is-Sur Charlie Żammit tal-Kultura.  Ser naraw x'possibilitajiet 
hemm. 

 
3.4 Is-Sindku semma li dwar Jum Ta' Kercem, is-Surmast Carmel Grech talabna 

Eur500 u ma riedx jinżel aktar.  Dawn ser ikunu ta' l-Orkestra tal-Knisja u 
mbagħad jibqa' l-ħlas ta' Joseph Chetcuti, Denise Spiteri u Christabel Formosa.   

 
3.5 Is-Sindku nforma lill-Kunsill illi għada ġejjin tal-Gvern jagħtu l-patching. 
 
3.6 Is-Sindku nforma lill-membri illi saret talba għal bin fi sqaq fi Triq Kercem minn 

residenta Maltija.  Peress li għandna wieħed żejjed ser inkellmuha u nwaħħluh 
ma' tagħha.  Ħadd ma sab oġġezzjoni. 

 
3.7 Is-Sur Saverio Grech talab sabiex issir applikazzjoni għal bozza fis-sqaq fi Triq 

Għajn Tuta.  Ser issir. 
 
3.8 Is-Sindku ppropona li fejn in-niċċa inħawlu ftit sardinell li jiġu Eur2 il-waħda u 

żebbuġa, Eur60, biex tkun pariġġ l-oħra.  Ħadd ma sab oġġezzjoni. 
 
  
 Il-laqgħa ntemmet fis-7.45pm 

 
 

 


